	                                                                         
ԱՄՓՈՓ ՏԵՂԵԿԱՆՔ
«Հայաստանի Հանրապետության կառավարության և Ղազախստանի Հանրապետության միջև Հայաստանի Հանրապետություն նավթամթերքների մատակարարման ոլորտում առևտրատնտեսական համագործակցության մասին» միջազգային համաձայնագրի նախագծի կապակցությամբ շահագրգիռ մարմինների առարկությունների և առաջարկությունների վերաբերյալ

	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
(29.10.2019թ. N04/5-1/17681-2019)
	Գրությամբ առաջարկվում է Համաձայնագրի 5-րդ հոդվածի 3-րդ կետով ներկայացված դեպքերի (ֆորս-մաժորային դեպքեր առաջանալու ժամանակ Ղազախստանի Հանրապետության իրավասու մարմինը իր օրենսդրութամբ սահմանված կարգով կարող է սահմանել ապրանքների արտահանման ժամանակավոր սահմանափակումներ Ղազախստանի Հանրապետության տարածքից Հայաստանի Հանրապետության տարածք, որոնց մասին դիվանագիտական ուղիներով 20-օրյա ժամկետում կծանուցի հայկական կողմին) կապակցությամբ Համաձայնագրով նախատեսել Ղազախստանի Հանրապետության կողմից ապրանքների արտահանման սահմանափակումները դադարեցնելու և տվյալ տարվա համար կողմերի միջև հաստատված՝ Հայաստանի Հանրապետություն մատակարարվող ապրանքների ծավալը ապահովելու և դրա իրականացման ժամկետների, ինչպես նաև Համաձայնագրի գործողության դադարեցման և կասեցման վերաբերյալ կարգավորումներ:

Եզրակացության մեջ նշվում է.
«Հայաստանի Հանրապետության Կառավարության և Ղազախստանի Հանրապետության Կառավարության միջև Հայաստանի Հանրապետություն նավթամթերքների մատակարարման ոլորտում առևտրատնտեսական համագործակցության մասին» համաձայնագրի նախագծի (այսուհետ՝ Համաձայնագիր)  լրամշակված տարբերակում առկա են դրույթներ, որոնք համապատասխան պայմանների ի հայտ գալու դեպքում կարող են հանգեցնել Հայաստանի Հանրապետության համար ֆինանսական պարտավորությունների առաջացմանը, ինչպես նաև ծախսերի ավելացմանը: Մասնավորապես Համաձայնագրի 8-րդ հոդվածի 1-ին կետով նախատեսվում է, որ սույն Համաձայնագրի համաձայն՝ Եվրասիական տնտեսական միության 27 ТН ВЭД խմբում դասակարգված Ղազախստանի  Հանրապետությունից Հայաստանի Հանրապետություն առանց արտահանման մաքսատուրքի գանձման առաքվող ապրանքները ենթակա չեն արտահանման երրորդ երկրներ: Նշված պայմանի խախտման դեպքում նույն հոդվածի 2-րդ կետով նախատեսվել է, որ հայկական կողմը ղազախական կողմին խախտման փաստի հայտնաբերման օրվա դրությամբ ԱՄՆ դոլարով վճարում է արտահանման ծավալների մաքսատուրքերին համարժեք փոխհատուցման գումարներ: 
Համաձայնագրի նույն հոդվածի 5-րդ կետով նախատեսվում է, որ հայկական կողմի փոխհատուցման գումարների չվճարման դեպքում նշված գումարները ճանաչվում են Ղազախստանի Հանրապետության նկատմամբ Հայաստանի Հանրապետության պետական պարտք:
Միաժամանակ Համաձայնագրում եկամուտների նվազեցման հանգեցնող  դրույթներ առկա չեն:
	Ընդունվել է ի գիտություն:















Եվրասիական տնտեսական միության 27 ТН ВЭД խմբում դասակարգված Ղազախստանի  Հանրապետությունից Հայաստանի Հանրապետություն առանց արտահանման մաքսատուրքի գանձման առաքվող ապրանքները պետք է ներմուծվեն Հայաստանի Հանրապետություն՝ բացառապես ՀՀ ներքին կարիքների օգտագործման համար, այլ ոչ թե երրորդ երկրներ արտահանելու նպատակով:  

	ՀՀ արդարադատության նախարարություն (28.10.2019թ.              N 01/14.2/24660-2019)
	Գրությամբ հայտնել են, որ Համաձայնագրի նախագծի լրամշակված տարբերակի վերաբերյալ դիտողություններ և առաջարկություններ չունեն:
Եզրակացության մեջ նշվում է.
Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: 
Միաժամանակ հայտնում են, որ համաձայնագրի նախագիծը Հայաստանի Հանրապետության համար ֆինանսական պարտավորություններ նախատեսելու դեպքում ենթակա է վավերացման:

	

	ՀՀ արտաքին գործերի նախարարություն
(28.10.2019թ. N1111/15685-19)
	Համաձայնագրի լրամշակված նախագծի վերաբերյալ սկզբունքային դիտողություններ և առաջարկություններ չկան:
	

	22.06.2020թ. N1111/13172-2020
	Եզրակացության մեջ նշվում է.
[bookmark: _GoBack]ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Ղազախստանի Հանրապետության կառավարության միջև Հայաստանի Հանրապետություն նավթամթերքների մատակարարման ոլորտում առևտրատնտեսական համագործակցության մասին» համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	

	ՀՀ էկոնոմիկայի նախարարություն
(31.10.2019թ. N01/10742-2019)
	Համաձայնագրի նախագծի լրամշակված տարբերակի վերաբերյալ առաջարկություններ և դիտողություններ չկան:
	

	ՀՀ պետական եկամուտների կոմիտե
(03.06.2020թ. N01/5-4/35390-2020)
	Նախագծի  վերաբերյալ հայտնում են հետևյալը.
Նախագծի 6-րդ հոդվածի 3-րդ կետի նոր խմբագրության համաձայն` նախատեսվում է, որ Ցանկով հաստատված ԵՏՄ ԱՏԳ ԱԱ 27 խմբին դասակարգվող ապրանքների Հայաստանի Հանրապետություն տեղափոխումը իրականացվելու է երկաթուղային և (կամ) ծովային տրանսպորտի տեսակներով, ինչի վերաբերյալ հայտնում ենք, որ Հայաստանի Հանրապետության աշխարհագրական դիրքով և առկա ենթակառուցվածքներով պայմանավորված` Ղազախստանի Հանրապետությունից Հայաստանի Հանրապետություն ապրանքների տեղափոխումը չի կարող իրականացվել միայն վերոնշյալ տրանսպորտի տեսակներով։
Հաշվի առնելով վերոգրյալը՝ առաջարկում են Նախագծի 6-րդ հոդվածի 3-րդ կետը խմբագրել՝ նախատեսելով ապրանքների խառը և(կամ) համակցված փոխադրման հնարավորություն, որն իր մեջ կներառի նաև ավտոմոբիլային և(կամ) օդային տրանսպորտի տեսակներով ապրանքների տեղափոխման հնարավորություն։

	









Նախագծի 6-րդ հոդվածի 3-րդ կետը խմբագրվել է:





